
1. NETEHNIČKI REZIME 

1.1. Netehnički rezime informacija iz prijašnјih tačaka
U skladu sa članom 58. i 59. Zakona o zaštiti okoliša (Službene novine FBiH br. 33/03) i članom 18 i 23 Zakona o izmjenama i dopunama Zakona o zaštiti okoliša (Službene novine FBiH br. 38/09) kao i prema članu 3 i 4 Pravilnika o pogonima i postrojenjima za koje Federalno ministarstvo izdaje okolišno dopuštenje a koji mogu biti izgrađeni i pušteni u rad samo ako imaju okolinsku dozvolu (Službene novine FBiH br. 19/04) za projekat farme muznih krava sa 1000 grla na lokaciji Višići bb u opštini Čapljina neophodno je sprovesti proceduru pribavljanja Studije o uticaju na okoliš. 
U skladu sa članom 12. Pravilnika o pogonima i postrojenjima za koje je obavezna procjena uticaja na okoliš, Studija o uticaju na okoliš podnosi se federalnom ministarstvu i ona mora da sadrži minimalno slijedeće podatke:

1. Opis predloženog projekta,

2. Opis okoliša koji bi mogao biti ugrožen projektom, 
3. Opis mogućih značajnih utjecaja projekta na okoliš,

4. Opis mjera za ublažavanje negativnih efekata,

5. Nacrt osnovnih alternativa,
6. Netehnički rezime,
7. Naznaka poteškoća
Za predmetni obuhvat izdat je Zaključak kojim se nalaže dužnost izrade Studije uticaja, od strane Federalnog Ministarstva okoliša i turizma, broj UP-I 05/2-23-11-81/19 od 29.04.2019. god. 

Za predmetni obuhvat u proteklom periodu izdata su slijedeća Rješenja i saglasnosti:

· Rješenje o vodnoj dozvoli, br. UP/40-1/25-4-41/17 od 28.04.2017. god. izdato od strane Agencije za vodno područje Jadranskog mora, Mostar.
· Rješenje o naknadnoj upotrebi izvedenih radova na bespravno izgrađenim, dograđenim i nadograđenim objektima u Višićima na parceli k.č. broj 2114/1 i 2116 k.o. Višići, br. 04-25-557/15-3, od 03.09.2015.god.
· Rješenje o okolišnom dopuštenju za izgrađeni pogon farme muznih krava na lokalitetu Višići bb, označenom kao k.č. broj 1022/1, 1022/3 i 1017/1, k.o. Višići-Dračevo, Općina Čapljina ukupnog smještajnog kapaciteta 480 mjesta.
Opis predloženog projekta
Postojeći kompleks farme „VITA VI“ d.o.o. Gabela Polje, Višići bb sačinjavaju sljedeće građevinsko-tehničke cjeline:

· ulaz na farmu s dezinfekcijskom barijerom,

· upravna zgrada s parkirnim prostorom za osoblje,

· gospodarska zgrada - staja za smještaj muznih krava (3 staje),

· gospodarska zgrada - staja za smještaj junadi,

· porodilište,

· gospodarska zgrada - staja za smještaj muške teladi,

· izmuzište,

· veterinarska stanica,

· staja za smještaj ženske teladi,

· objekti za silažu tj. silo – trenčevi (5 objekata),

· skladište za koncentrat,

· sjenik,

· trafostanica,

· crpka za gorivo,

· crpka za vodu,

· kolska vaga,

· jame za osoku - osočare,

· laguna za čvrsti stajnjak,

· garaža,

· nadstrešnice za smještaj mehanizacije,

· agregat za struju.

Ulaz na farmu s dezinfekcijskom barijerom nalazi se na jugozapadnoj strani lokacije farme i predstavlja glavni ulaz na farmu, kako za proizvodno osoblje na farmi tako i ulaz za dostavna vozila za osnovne i pomoćne sirovine, te izlaz za distributivna vozila. Neposredno iza ulazne kapije udubljen je asfaltirani prostor koji služi kao dezinfekcijska barijera, kako bi se vršila dezinfekcija kotača vozila s farme sukladno sanitarno veterinarskim propisima. S lijeve strane ulazne kapije nalazi se porta dimenzija 3,5x3,5 m.

Upravna zgrada s parking prostorom za osoblje smještena je prije portirnice, s lijeve strane pristupnog puta prema farmi. Prostor s upravnom zgradom i parkingom odvojen je od ulaza u farmu i posebno ograđen. Upravna je zgrada zidani objekt s vertikalnim i horizontalnim serklažima, s dvovodnom kosom krovnom plohom. U upravnoj zgradi smješteni su: ured direktora, računovodstvo, kuhinja s trpezarijom, mokri čvor za kuhinju i prostor za radnike s mokrim čvorom (prizemlje), te sala za sastanke, pet spavaćih soba i mokri čvor (kat). Parking ispred upravne zgrade služi kao parking vozila zaposlenog osoblja.

Dvojni smještaj jedinica. Muzne krave smještene su u tri iste staje koje su građene od čelične konstrukcije s krovnim i fasadnim panelima, tlocrtnih dimenzija 34x55 m. Na krovu kao i na zidovima objekta nalaze se svjetlarnici i otvori za ventilaciju kako bi se stvorili optimalni uvjeti za razvoj životinja. Staja je podijeljena u dva krila, a kapacitet svakoga od krila je 120 ležišnih mjesta, odnosno 80 mjesta hranidbenog prostora. Unutar krila krave se slobodno kreću. U središtu krila nalaze se korita za pojenje krava vodom. Krila su odvojena hranidbenim hodnikom. Čišćenje ležišnog prostora vrši se sustavom koturova pomoću električne energije, na način da se kravlji otpad potiskuje prema sabirnom kanalu, koji dalje gravitacijskim padom osoku vodi do osačare.

Staja za smještaj junadi. Stala za junad građevina je od čelične konstrukcije s krovnim i fasadnim panelima, tlocrtnih dimenzija 27x55 m. Smještaj junadi je u staji koja je na isti način kao i staja za smještaj muznih krava podijeljena u dva boksa. Kapacitet svakog od boksova je 100 ležišnih mjesta. Prehrana, pojenje i čišćenje ležišnog prostora odvija se na isti način kao i u slučaju muznih krava.

Porodilište. Objekat porodilišta je zidani objekt s armiranobetonskim vodoravnim i okomitim serklažima, tlocrtnih dimenzija 14x46 m. Porodilište je podijeljeno u boksove za po četiri krave.. U rodilištu se nalazi i 28 boksova za smještaj male teladi.

Staja za smještaj muške teladi. Staja za smještaj muške teladi zidani je objekt s vodoravnim i okomitim armirano betonskim serklažima, tlocrtnih dimenzija 11x46 m. Kapacitet joj je 100 mjesta. Odmah uz staju nalazi se utovarna rampa sa stočnom vagom.

Izmuzište. Objekt za izmuzište zidani je objekt, s armiranobetonskim vodoravnim i okomitim serklažima, tlocrtnih dimenzija 31x12 m i ravnim krovom od armiranobetonske ploče. Postojeće izmuzište podijeljeno je u dva krila, od kojih svako omogućava istovremenu mužu 16 krava, odnosno ukupno 32 krave. Muža se vrši muznim jedinicama marke De Laval. U istom objektu, samo u drugoj prostoriji, smještena su i dva laktofriza jedan marke Westfalia kapaciteta 6 300 litara mlijeka i jedan De Laval kapaciteta 14 500 litara. U blizini je i prostorija u kojoj su smještena dva bojlera, s toplom vodom za pranje muznih jedinica. Jedna od prostorija objekta adaptirana je za garderobu radnika, s umivaonikom i mokrim čvorom.

Staja za smještaj ženske teladi. Ovaj je objekt, također zidani objekt s vodoravnim i okomitim armiranobetonskim serklažima. Dimenzije prostora za smještaj ženske teladi su 13x50 m, a prostor je podijeljen u 22 boksa. Od toga 21 boks je kapaciteta četvero teladi, s položenom slamom po podu i u njemu telad imaju slobodu izbora ležišnog mjesta. Zadnji je boks kapaciteta 24 mjesta i u njemu je točno određeno ležišno mjesto svakoga teleta. Ukupni kapacitet prostora za smještaja ženske teladi je 108 mjesta.

Skladište za koncentrat. Skladištenje koncentrata vrši se u okomitim silosima. Ukupno je šest silosa, tri su kapaciteta po 12 m3, jedan ima kapacitet 15 m3, dok su preostala dva kapaciteta po 8 m3.

Sjenik. Skladištenje sjena i slame vrši se u sjeniku. Sjenik je objekt otvorenog tipa odnosno bez zidova i pregrada s vanjskih strana. Natkriven je krovnom čeličnom konstrukcijom. Sjeno s obližnjih parcela u sjenik se skladišti u balama.

Objekti za silažu. Skladištenje silaže vrši se u silo-trenčevima, a ima ih pet komada.

Crpka za vodu. Objekt crpne stanice sastoji se od jedne radne i jedne rezervne crpke snage 6 kW proizvođača „ELKO ELEKTROKOVINA“ i potrebne automatike. Voda koja se crpi iz bušenog bunara lociranog iza objekta crpne stanice koristi se kao hidrantska i sanitarna voda za potrebe mokrih čvorova i prostora kuhinje. Zahvaćena voda ne koristi se za piće već je u uporabi flaširana voda.

Crpka za gorivo. Objekt pretakališta goriva sastoji se od nadzemnog spremnika goriva volumena 10.000 litara i automata za istakanje goriva. Pumpa za gorivo koristi se za snabdijevanje radnih mašina sa energentom lož uljem koje se skladišti u rezervoaru.

Kolska vaga služi za mjerenje svih ulaza sirovina i materijala potrebnih za djelatnost na farmi kao i izlaza gotovih i sporednih proizvoda (kapacitet joj je 60 tona). Prostor uz vagu sastoji se od prolaznog puta širine 4,0 m i prostora neposredno ispred i poslije vage, te kućice za evidentiranje podataka (dimenzija 2,5x2,5 m). Sav prostor uz vagu u vodoravnom je smislu ravan kako zahtijeva kolska vaga.

Osočare - jame za osoku. U krugu farme postoje dvije osočare. Manja profila, Ꝋ9m i visine 3m, služi za prikupljanje osoke iz svih prethodno navedenih staja gravitacijskim kanalima. Iz nje se osoka cisternom izvozi u polje. Farma posjeduje dvije cisterne, kapaciteta po 10 m3. U slučaju da nije moguće izvoziti osoku u polje, vrši se „prepumpavanje“ osoke iz male osočare u veliku. Velika osočara je profila Ꝋ15m i visine 3m. 
Laguna za čvrsti stajnjak. U proteklom periodu izvršena je izgradnja lagine za odlaganje čvrstog stajnjaka sa lokacije. Dimenzije lagune su 35m x 35m, omeđena sa tri strane zidom visine 2,5 m i izgrađena je armirano betonske konstrukcije.
Nadstrešnice za smještaj mehanizacije i garaže. U proteklom periodu izvršena je rekonstrukcija nadstrešnice koja se koristi za smještaj mehanizacije koju posjeduje farma.

Opis procesa rada

Temeljni princip rada na farmi krava „Vita Vi“ d.o.o. zasniva se na:

· suvremenom načinu držanja krava,

· primjeni nove tehnologije u ishrani, i

· osiguranju uvjeta za postizanje što bolje kvalitete i higijene mlijeka.

Osnovni procesi koji se odvijaju na farmi za uzgoj muznih krava su:

· proces ishrane,

· muža,

· skladištenje mlijeka,

· održavanje higijene i

· uzgoj priplodnog pomlatka.

Opis okoliša koji bi mogao biti ugrožen
Farma muznih krava „Vita Vi“ d.o.o. Gabela Polje nalazi se u Hercegovačko-neretvanskoj županiji, u naselju Višići koje je desetak kilometara udaljeno od Čapljine. Predmetna se farma nalazi na zemljištu označenom kao k.č. broj 2114/1, 2114/2, 2114/3  i 2116, k.o. Višići, općina Čapljina. Cijeli kompleks farme sadrži ukupno 25 zasebnih objekata koji su potrebni za pravilan rad kompleksa. Kompleks farme u cijelosti je ograđen, a sastoji se od oko 67.240,00 m2 zemljišta, na kojem se nalaze uređeni objekti čija je ukupna tlocrtna površina oko 13.350,00 m2. U neposrednoj blizini predmetnog kompleksa nema stambenih objekata niti drugih poslovnih subjekata. Neposredno okruđenje lokacije čine poljoprivredne površine pod intenzivnim uzgojem  i obradom.

Šire područje predmetnog obuhvata čini šire područje Hutovog blata i Svitavske potoline. Na udaljenosti od predmetne lokacije (kompleksa objekata farme) cca 1,9 km se nalazi rijeka Neretva. Na udaljenosti cca 2 km vazdušne linije nalazi se park prirode Hutovo blato. Udaljenost od granice sa Republikom Hrvatskom iznosi cca 5,8 km vazdušne linije. Rijeka Krupa u koju se odvode sve površinske vode sa lokacije kanalisanim putem se nalazi na udaljenosti cca 1,7 km.

8. Opis mogućih značajnih utjecaja projekta na okoliš,

9. ,

10. Nacrt osnovnih alternativa,
11. Netehnički rezime,
Naznaka poteškoća
Opis mjera za ublažavanje negativnih efekata 

U studiji je dat pregled svih mjera za zaštitu okoliša za sve segmente okoline.
Mjere zaštite zemljišta i voda 

Mjere zaštite okoliša trebaju ukloniti ili umanjiti negativan utjecaj zahvata funkcionisanja i rada farme muznih krava planiranog kapaciteta 1000 UG na okoliš tijekom rada i u slučaju prestanka korištenja, u slučaju ekološke nesreće ili nezgode. Mjere zaštite zemljišta predviđene su redovnim servisiranjem vozila koja dovoze sirovine ili odvoze gotov proizvod. Na taj način će se mogućnost zagađenja tla nastalog isticanjem ili neispravnom manipulacijom s gorivom i mazivima iz strojeva, opreme ili vozila u vlasništvu podnositelja ili ugovornih partnera svesti na minimum. Na podzemne i površinske vode te na zemljište mogu uticati sanitarne otpadne vode te čvrsti i tečni đubar ukoliko nekontrolirano dospiju u podzemlje ili vodotok. Mjere zaštite su redovno održavanje i kontrola ispravnosti sistema za izgnojavanje te sistema za odvodnju sanitarnih otpadnih voda kao i načina skladištenja tečnog i čvrstog đubriva. 

Sanitarne otpadne vode odvoditi u skladu sa Uredbom o uslovima ispuštanja otpadnih voda u prirodne recipijente i sisteme javne kanalizacije (Službene novine FBiH br. 101/15 i 01/16) u odgovarajuću dvokomornu septičku jamu. Neophodno je redovno održavanje i praženje septičke jame po potrebi u dogovoru sa ovlaštenom institucijom.
Tehnološke otpadne vode koje sadrže hemijska sredstva za dezinfekciju i druge primjese hemikalija potrebne je odvoditi na neutralizaciju prije ispusta u sabirnu jamu (betonska upojna jama). S obzirom da je jama vodopropusna iste se ispiraju u podzemne vode.

Otpadne vode koje nastaju čišćenjem površina objekata u kojima borave životinje, sastoje se u najvećem procentu od stajskog đubriva i osoke, i iste je potrebno putem sabirnih kanala sprovoditi u sabirni šaht a nakon toga odvoditi u lagunu/osočaru koja služi za deponovanje đubriva. Stajski đubar iz laguna se može prodavati zainteresovanim licima za proizvodnju biogasa ili za đubrenje poljoprivrednih površina kada prođe odgovarajuću fazu zrenja.

Otpadne vode sa manipulativnih površina oko objekata prikupljati linijskim kanalima do odvođenja u krajnji recipijent.

S obzirom da se gnojka/đubar koji se skladišti u lagunama koristi za đubrenje poljoprivrednih površina neophodno se pridržavati slijedećih preporuka u cilju zaštitu zemljišta i podzemnih voda kako bi se smanjio doprinos procesima eutrofikacije prirodnih jezera i vodotoka:

· ograničiti primjenu čistog dušika na poljoprivrednim površinama na količinu od 170 kg/ha u jednoj kalendarskoj godini, prema preporukama Nitratne direktive (COUNCIL DIRECTIVE 91/676/EEC of 12 December 1991 concerning the protection of waters against pollution caused by nitrates from agricultural sources “NITRATES DIRECTIVE”),
· kontrolisano vršiti unos đubriva u skladu sa vremenskim prilikama i potrebama tla, ne unositi đubrivo kada su tla zasićena vodom, kada su velike vrućine, i dr.
· Spremnici, platoi, lagune odnosno jame za stajski gnoj moraju biti vodonepropusni tako da ne dođe do izlijevanja, ispiranja ili otjecanja stajskog gnoja u okoliš i onečišćenja podzemnih i površinskih voda. Tekući dio stajskog gnoja mora biti prikupljen u vodonepropusne gnojne jame iz kojih ne smije biti istjecanja u podzemne ili površinske vode,
· u skladu sa preporukama dobre poljoprivredne prakse za jedno uvjetno grlo (UG) potrebno je osigurati:
· za kruti stajski gnoj najmanje 4 m²/UG površine spremnika uz visinu nakupine gnoja od 2 m odnosno 8 m³/UG prostora spremnika za kruti stajski gnoj, ako je visina hrpe manja od 2 metra

· za gnojnicu (tekući dio) je potrebno napraviti spremnik od 2 m³/UG

· za skladištenje gnojovke u lagunama treba osigurati 10 m³/UO.

Voditi evidenciju o upotrijebljenim i ispuštenim količinama vode 

Mjere zaštite vazduha 

Moguće opasnosti od zagađenja vazduha je od prometa koji će se odvijati na lokaciji za vrijeme dovoza sirovine i odvoza gotovog proizvoda. Da bi se smanjilo moguće onečišćenje potrebno je pri istovaru sirovina i utovaru gotovog proizvoda vozila isključiti iz pogona. 

U okviru predmetne lokacije nije dozvoljeno spaljivanje bilo koje kategorije otpada kao i nekontrolisano odlaganje istog. Čistiti i održavati parking i manipulativni prostor po potrebi kvasiti vodom, posebno u ljetnim mjesecima u cilju smanjenja prašine. Vršiti sadnju visokog rastinja uz granicu parcele, kako bi se spriječilo širenje neprijatnih mirisa sa laguna i bunkera.
Na lokaciji mora postojati posuda sa adsorbensom (pijesak, ekopor, piljevina), a u slučaju prosipanja nafte i njenih derivata adsorbensom pokupiti prosutu tečnost što je moguće prije (takav materijal je opasan otpad).

Sa zapaljivim materijama na lokaciji postupati u skladu sa Bezbijednosno-tehničkim listom za svaku zapaljivu materiju.

Mjere upravljanja otpadom 

Na gospodarskom kompleksu nastaju vrste otpada koje se prema Pravilniku o kategorijama otpada sa listama („Službene novine FBiH“, br. 09/05) mogu razvrstati na inertni, opasni i neopasni otpad. 

Planom upravljanja otpadom definiraju se podaci o vrstama količinama, mjestu i procesu nastanka otpada, prostori za skladištenje otpada, način skladištenja i dinamika konačnog sakupljanja otpada od ovlaštenih sakupljača, u skladu s Zakonom o upravljanju otpadom („Službene novine FBiH“, br. 33/03, 72/09 i 92/17). Sa svim vrstama otpada upravljati sukladno Zakonu o upravljanju otpadom i na temelju njega usvojenim podzakonskim aktima kao i prema izrađenom Planu upravljanja otpadom. Poduzimati odgovarajuće mjere kako bi se spriječilo i smanjilo nastajanje otpada, što podrazumijeva i smanjivanje štetnosti otpada. Otpad privremeno skladištiti na mjestu nastanka, odvojeno po vrstama otpada u skladištu vlastitog proizvedenog otpada do predaje sakupljaču, a najduže godinu dana od dana nastanka otpada, u skladu sa Zakonom o upravljanju otpadom. Zbrinjavanje svih vrsta otpada organizirati putem ovlaštenih preduzeća za svaku nastalu vrstu otpada. Prilikom predaje otpada ovlaštenom preduzeću na postupke zbrinjavanja ispuniti prateću dokumentaciju za kretanje otpada. Voditi i čuvati dokumentaciju o nastanku i tokovima otpada te periodički dostavljati podatke na propisanim obrascima nadležnim tijelima, u skladu sa Zakonom o upravljanju otpadom.

Nositelj zahvata je dužan nastali kruti otpad razvrstati na opasni i neopasni, opasni predati ovlaštenom sakupljaču uz prateći list i deklaraciju o fizikalno kemijskim svojstvima otpada, a neopasni razdvojiti na korisni i nekorisni i predati ga ovlaštenom sakupljaču također uz prateći list za neopasni otpad.

Mjere zaštite od buke 

Kako bi se razine buke održale u dopuštenim granicama tokom rada objekata potrebno je redovito pregledavati i održavati uređaje i opremu. Dovoz i manipulaciju sirovinama i gotovim proizvodima organizirati u dnevnom razdoblju kako bi se smanjila i spriječila ometanja stanovnika bukom uslijed prometovanja vozila pri prilazu lokaciji.

Monitoring parametara okoliša koji se predlaže za farmu muznih krava:

· Monitoring tehnološke otpadne vode nakon kanalisanja na farmi a prije uliva u krajnji recipijent – prirodni vodotok, najmanje jednom godišnje, na dva mjerna mjesta i to na slijedeće parametre:

· temperatura,

· sadržaj rastvorenog kisika,

· pH vrijednost,

· elektroprovodljivost,

· ukupne suspendovane materije,

· taložne materije,

· hemijska potrošnja kisika,

· biološka potrošnja kisika,

· amonijačni azot,

· ukupni azot,

· ukupni fosfor,

· toksikološki bioogled Daphnia magna Straus,

· protok,

· ukupna ulja i masti.

· Monitoring emisije buke u poslovnom krugu nije potrebno sprovoditi redovito svake godine s obzirom da u blizini lokacije nema stambenih objekata a dosadašnja mjerenja nisu pokazala opterećenje bukom. Mjerenja buke raditi po nalogu inspektora, u skladu sa odredbama Zakona o zaštitu od buke ("Službene novine" Federacije BiH, broj: 110/12).

· Monitoring kvaliteta vazduha obavljati jednom godišnje s obzirom na mogućnosti emisije gasova kod procesa razgradnje i fermentacije đubriva u lagunama.

· Monitoring kvaliteta zemljišta – s obzirom da se gnoj i gnojnica/stajski đubar koriste za đubrenje okolnih poljoprivrednih površina preporuka je da se svake druge godine uzimaju uzorci zemljišta sa istog u cilju praćenja zasićenosti zemljišta sa azotom. 
· U slučaju akcidentnih situacija kao što su rasipanja naftnih derivata, hemijskih sredstava, otpadnih ulja i sl. na otvoreno zemljište investitor se obavezuje izvršiti aanlize zemljišta u skladu sa Uputstvom o utvrđivanju dozvoljenih količina štetnih i opasnih materija u zemljištu i metode njihovog ispitivanja („Službene novine Federacije BiH“ br. 11/99); 

· U slučaju akcidentnih situacija zagađenja vazduha na lokaciji, koji je uzrokovan radom predmetnog objekta investitor se obavezuje izvršiti mjerenja kvaliteta vazduha na lokaciji u skladu sa Pravilnikom o načinu vršenja monitoringa kvaliteta zraka i definiranju vrsta zagađujućih vrsta zagađujućih materija, graničnih vrijednosti i drugih standarda kvaliteta zraka (“Službene novine Federacije BiH” br. 01/12).
Isto tako, investitor je dužan redovito obezbijediti monitoring funkcionisanja i efikasnosti uređaja za neutralizaciju otpadnih voda koje su opterećene dezinfekcionim sredstvima, te monitoring stanja i rad hidrotehničkih uređaja o čemu se redovno vodi posebno ustrojena evidencija u koju se upisuje: rezultati ispitivanja kvaliteta ispuštene otpadne vode iza sistema za obradu onečišćene vode i utvrđivanja ES, svi izvršni radovi prilikom funkcionisanja i obustave rada tih uređaja, svi vanredni događaji, koji nastanu između pogona radi drugačijeg sastava otpadne vode, kvarova ili drugih prekida proizvodnje, odnosno rada i sličnih razloga, te njihovo vrijeme trajanja.

O rezultatima okolinskog monitoringa, treba voditi propisane evidencije i izvještavati kantonalnu inspekciju zaštite okoliša, najmanje jednom godišnje i to krajem godine za proteklu kalendarsku godinu. U Studiji o uticaju na okoliš navedeni su svi uticaji koji su mogući prilikom funkcionisanja predmetnih objekata na sve segmente okoliša uključujući i prekogranične uticaje i uicaje u slučaju nesreća velikih razmjera.
2. NAZNAKA POTEŠKOĆA PRILIKOM IZRADE STUDIJE
U dosadašnjoj praksi Investitor je obavljao djelatnost uzgoja muznih krava, te je već usvojio principe i zakonske obaveze zaštite okoliša i formirao politiku zaštite okoliša i načela djelovanja u zaštiti okoline. Prilikom izrade Studije nisu evidentirane značajne poteškoće u smislu prikupljanja podataka i tehničke dokumentacije.
3. KORIŠTENA DOKUMENTACIJA

Prilikom izrade Prethodne procjene uticaja na okoliš korištena je slijedeća dokumentacija:

1. Izvještaj o mjerenju nivoa buke na lokalitetu Vita Vi d.o.o., Inspekt RGH Sarajevo, decembar 2018. god.
2. Izvještaj o rezultatima ispitivanja tereta zagađenja otpadnih voda izraženog preko EBS-a na lokalitetu Vita Vi d.o.o., Inspekt RGH Sarajevo, juni 2018. god.
3. Izvještaj o rezultatima ispitivanja monitoringa kvaliteta otpadnih voda na lokalitetu Vita Vi d.o.o., Inspekt RGH Sarajevo, decembar 2018. god.
4. Izvještaj o ispitivanju kvaliteta zraka na lokalitetu Vita Vi d.o.o., Inspekt RGH Sarajevo, decembar 2018. god.
5. Izvještaj o ispitivanju uzorka tla na lokalitetu Vita Vi d.o.o., Inspekt RGH Sarajevo, decembar 2018. god.
6. Rješenje o vodnoj dozvoli, br. UP/40-1/25-4-41/17 od 28.04.2017. god. Agencija za vodno područje Jadranskog mora Mostar.
7. Plan aktivnosti s mjerama i rokovima za postupno smanjenje emisija/zagađenja i usuglašavanje s najboljom raspoloživom praksom za postojeću farmu „VITA VI“ D.O.O. Gabela Polje, maj 2013.
8. Plan upravljanja otpadom za postojeću farmu „VITA VI“ D.O.O. Gabela Polje, maj 2013.
9. LEAP Općine Čapljina, GAP projekt 2013. god.
10. Prostorni plan i plan upravljanja za PP Hutovo blato, Elektroprojekt 2013. god.
4. PRIMIJENјENA ZAKONSKA REGULATIVA 
· Zakon o zaštiti okoliša (''Službene novine Federacije BiH'', br. 33/03, 39/09),
· Zakon o upravljanju otpadom (''Službene novine Federacije BiH'', br. 33/03, 72/09 i 92/17),
· Zakon o vodama (''Službene novine Federacije BiH'', br. 70/06)
· Zakon o zaštiti prirode (''Službene novine Federacije BiH'', br. 66/13)
· Zakon o zaštiti zraka (''Službene novine Federacije BiH'', br. 33/03 i 04/10)
· Zakon o zaštiti od buke (''Službene novine Federacije BiH'', br. 110/12)
· Pravilnik o kategorijama otpada sa listama (''Službene novine Federacije BiH'', br. 09/05),
· Pravilnik o uvjetima za prenos obaveza upravljanja otpadom sa proizvođača i prodavača na operatera sistema za prikupljanje otpada (''Službene novine Federacije BiH'', br. 09/05),
· Uredba o selektivnom prikupljanju, pakovanju i označavanju otpada ("Službene novine Federacije BiH", broj: 38/06),
· Uredba koja reguliše obavezu izvještavanja operatora i proizvođača otpada o sprovođenju programa nadzora, monitoringa i vođenja evidencije prema uvjetima iz dozvole ("Službene novine Federacije BiH", broj: 31/06).
Izvještaj radne organizacije - nosioca unutrašnje kontrole o usaglašenosti Projekta
I Z V J E Š T A J
O usaglašenosti projektne dokumentacije i izvršenoj unutrašnjoj kontroli
ZA
STUDIJU O UTICAJU NA OKOLIŠ
1. Projektna dokumentacija je izrađena saglasno Projektnom zadatku Investitora.
2. Projektna dokumentacija je izrađena u skladu sa zakonskim odredbama Zakona o zaštiti okoliša (''Službene novine FBiH'', broj 33/03 i 39/09), standardima i normativima čija je primjena obavezna za predmetni nivo dokumentacije.
3. Postoji puna saglasnost između odgovornog nosioca izrade Projekta i vršioca unutrašnje kontrole.

DIREKTOR






           Prof. dr Predrag Ilić      

Banja Luka, 02.09.2019. godine                                        
5. PRILOZI

